
Pérmbledhje

Né fokusin e kétij punimi shkencor jané problemet me
té cilat ballafagohen folkloristika dhe etnologjia né
kuadér té zhvendosjes sé interesimit té tyre nga Iénda
tradicionale né até bashkékohore. Kéto dy disiplina, té
veneruara si dije té kulturologjisé empirike, né
kontekste té sotme kohore, ve¢ tjerash, merren me
probleme qé kané té béjné me transformimin e
kulturés popullore, pérkatésisht ndryshimit dhe
dinamikés sé saj si rrjedhojé e krijimit té pérvojave té
reja né ¢do segment té jetés. Hulumtimi empirik i
kulturés popullore, mes tjerash, né epigendér té tij,
gjithnjé e mé shumé, i ka mediumet, pérkatésisht
komunikimin medial, por jo té veneruar nga kéndi
faktografik, por nga ai problemor. Tanimé, njé ndér
studiuesit e njohur Burdje, éshté i njohur me thénien
se televizioni si njé ndér mediumet mé dominuese té
kohés soné, vazhdon té ushtrojé ndikimin e tij né
krijimin e gjedheve té caktuara, apo té gatshme té
sjelljes soné, gjé gé detyroi Finkelkrotin té vé né
zbatim shprehjen “disfaté e mendimit”. Nése folklori
mbijeton né saj té komunikimit né relacionin mes
individit dhe audiencés, atéheré njé formé e re e tillé e
komunikimit né pérmasa gjithnjé e mé té shumta né
shogériné toné, éshté edhe interneti gé tanimé
paraget materje joshése pér shumé studiues té sferés
folklorike/etnologjike. Etnologjia/folkloristika
bashkékohore duhet té nénkuptohet si shkencé qé
synon studimin e kulturés dhe simboleve kulturore,
pastaj proceseve kulturore dhe qytetéruese qé
ndodhin né kuadér té njé grupi etnik, por edhe né
grupe té ndryshme njerézore dhe shtresa shoqérore,
né té cilat, fenomenet kulturore gradualisht
ndryshohen, gérshetohen, mbijetojné ose zbehen
krejtésisht. Né kéto rrethana, ¢éshtja e internetit,
kiber-kulturés, realitetit virtual, identitetit kulturor,
proceseve etnike etj.,, sidomos né shogérité

passocialiste, ndoshta edhe mé shumé pritet té marrin
hov né té ardhmen si rrjedhojé e integrimit gjithnjé e
mé té madh né rrijedhat e globalizmit. Studimi i
kulturés popullore, patjetér té orientohet né
problemet e masés, pérkatésisht njeriut. Kujt i duhet
etnologjia, pyeste disa vite mé paré studiuesi Diter
Kramer duke nénvizuar synimin gé kjo disipliné
patjetér té jeté relevante né aspektin shogéror.

Fjalé kyge: folklor / etnologji, kulturé, identitet,
transformim, televizion, internet, globalizém, mit,
ritual, tradité, folklor, tranzicion, komunikim, simbol,
etj.

Hyrje

Folkloristika dhe etnologjia si disiplina simotra qé
merren me studimin e kulturés popullore né
pérgjithési, nuk mund té lavdérohen se kané ndonjé
jeté té gjaté né skenén e shkencave shoqérore, apo
humane, edhe pse |énda, apo materja e tyre, éshté aq
e lashté sa éshté e lashté edhe veté genia njerézore.
Kjo nuk do té thoté se ato nuk kané njé parafillesé té
tyre e cila shtrihet edhe né kohét mé té hershme,
kurse pér kété mé sé miri flet libri i Gjuzepe Kokjarés
né té cilin jepet njé pasqyré e gjeré e rrugétimit té
kétyre disiplinave né Evropén Peréndimore (Kokjara,
1985). Ndérkaq, periudha e cila u jep shtytje mé té
guximshme shkencave né fjalé me ¢’rast fillon té
ravizohet mé qarté objekti i tyre studimor, éshté
gjysma e dyté e shekullit XIX kur ndodhin ndryshime té
médha né té gjitha sferat e jetés, e sidomos
ndryshimet qé ndodhin me lévizjen e re gé u paragqit si
proces i natyrshém i ndryshimeve rrénjésore politike
dhe shoqgérore né Evropé kah fundi i shekullit XVIII dhe
fillimi i shekullit XIX. Kéto ishin momente kur borgjezia
e rrénonte rendin shogéror feudal, atéheré edhe kur
filloi “rilindja” letrare, pérkatésisht zévendésimi i
deriatéhershém i rrymés letrare, e njohur si klasicizém
me até té romantizmit. Kjo nénkuptonte edhe bartjen

e interesit kah shtresat e gjera popullore si antipod i
asaj se feudalizmi, pérkatésisht rendi i tij ishte
pérgéndruar né promovimin e vlerave, do té kishim
théné artificiale gé dilnin nga shtresa aristokrate e cila
udhéhiqgte me shtetin. Borgjezia e pérgéndroi
vémendjen te krijimtaria popullore duke agjituar
mbledhjen dhe studimin e asaj qé paraqiste “lashtési
popullore”, frymé popullore e té ngjashme, pasi me
kété déshironte t'u afrohej shtresave té gjera
popullore me emrin e té cilave paraqgitej né skenén
politike.

Pérndryshe, veté fjala “folklor éshté njé fjalé me njé
histori té shkurtér, por edhe té turbullt. Anglezi i
quajtur Xhon Thoms e pérdori até né vitin 1846, pér té
zévendésuar sintagmém e papérshtatshme “lashtési
popullore”. Pesé vjet mé vong, paragitet libri i paré me
fjalén “folklor” me titullin e tij The Dialect and Folk-
Lore of North - amptonshire nga Thomas Sternberg”
(Dorson, 1964: 1). Edhe pse fjala folk, pérkatésisht
popull qé éshté pjesé pérbérése e nocionit
folkloristiké, por edhe fjala etnos qé e definon
etnologjiné, nisen nga njé bashkési e caktuar dhe mé e
gjeré njerézish, studiuesi gjerman Bauzinger, me té
drejté térheq vérejtjen pér dallimin semantik qgé
ekziston mes kétyre fjaléve. Ai shprehet se me
nocionin anglosakson folk mund té shénohet segmenti
shogéror mes shtresés fshatare dhe asaj industriale,
pérkatésisht shénon fazén kalimtare kulturore. Né
nocionin popull ¢gdoheré fshihet pretendimi né ndonjé
térési  shogérore dhe vazhdimési  kulturore.
Pérkundrazi, etnologjia gé e ka si léndé kulturén
popullore, éshté liruar nga fiksioni i trajtave kulturore
gé vazhdojné jashta historisé. Ajo sot né shumé
aspekte merret me termin shtresa bazike gé¢ mund té
perceptohet né aspektin shogéror si shtresa e ulét dhe
psikologjikisht si shtresa e thellé dhe etnologjia nuk e
kérkon kulturén popullore vetém né shprehjet
paraindustriale, por edhe né mesin e botés teknike
(Rihtman Augustin, 1988: 23-24). Kur jemi te
folkloristika dhe etnologjia duhet cekur edhe faktin se
ato njohin rrugé té ndryshme té zhvillimit té tyre né
kuadér té shteteve né té cilat jané etabluar si disiplina
autonome, apo té pleksura njéra me tjetrén.
Njétrajtésia kulturore, apo kthimi kah e lashta
Folkloristika dhe etnologjia né fillet e studimit té tyre,
por pse jo edhe sot, niseshin nga fakti se kultura
popullore ishte e karakterit té njétrajtshém, pasi né
pérgjithési ajo ishte produkt i periudhés
paraindustriale kur pjesa dérmuese e popullatés ishte
fshatare dhe e pashkolluar, andaj si rrjedhojé
zotéronte edhe kode té njéjta kulturore apo té
uniformuara. Né fakt, Herderi, ishte ndér té parét gé
pérdori shprehjen “kulturé popullore” duke e véné né

kontrast me “kulturén e shkolluar”. Ajo gé ishte e re te
shpikésit e kulturés popullore, si Herder dhe véllezérit
Grim dhe pasuesit e tyre, ishte “sé pari, vénia e theksit
te populli dhe sé dyti, besimi i tyre se doket, zakonet,
ritet, besétytnité, baladat, fjalét e urta etj., ishin té
gjitha pjesé e njé térésie gé reflektonte shpirtin e njé
kombi té vecanté” (Burke, 1996: 8). Né kohén e
paragitjes sé interesimit pér kulturén popullore, si
rrjedhojé e arsyeve té ndryshme, u paragit njé kult i
veganté ndaj popullit dhe vlerave té tij, andaj
intelektualét e identifikonin veten me ta dhe
pérpigeshin t'i imitonin ata. Né funksion té njé
pércaktimi té tille, shkrimtari polak, Adam Carnocki né
vitin 1818 shprehej: “Ne duhet té shkojmé te fshatarét,
t'u béjmé vizita né kasollet e tyre prej kashte, té
marrim pjesé né festat, punén dhe argétimet e tyre.
Né tymin gé ngritet mbi kokat e tyre, jehojné ende
ritet e lashta, dégjohen ende kéngét e vjetra” (Burke,
1968: 8-9). Pra, interesimi pér kulturén popullore ishte
pjesé e njé lévizjeje e cila kérkonte, té lashtén, té
largtén, pérkatésisht burimoren né suazat e kulturés
popullore. Me njé fjalé, marrja e studiuesit me
kulturén popullore, nénkuptonte orientimin e tij vetém
kah e kaluara, pérkatésisht kah rrénjét e zhvillimit
historik dhe me kété rast nuk ishin me réndési
periudhat e mévonshme historike.  Studiuesit
gjurmonin pas mitikes sé lashté, pérkatésisht kérkohej
lidhja me popujt e lashtg, si: ilirét, thrakasit, dakét,
sllavét e vjetér, keltét, indoevropianét etj. Kur
vértetohej se njé rit, kéngé, ose element, qofté i
kulturés shpirtérore, ose materiale ose dicka tjetér e
kishte burimin nga populli dhe kur konfirmohej se ai
ishte me prejardhje, ta zémé thrakase, greke, kelte e
késhtu me radhé, me aluzion ose bindje né vazhdimési,
atéheré hulumtimi ndérpritej. Né frymén e njé gjykimi
té kétillé qé i pérfshiu mé voné edhe popuijt e Ballkanit,
té pérkujtojmé se vetém pér baladén me temén e
murimit jané shkruar me gindra punime shkencore né
té cilat pretendohej, apo pérkrahej teza se vendi nga té
cilét ishin autorét (studiuesit) ishte burimi i késaj
balade. Nga ana tjetér, Geteja neveritej nga pérmbajtja
e saj duke theksuar se kishte mbetur thellésisht i
tmerruar nga barbaria pagane gé buronte nga brendia
e baladés né fjalé. Nga vlerésimet e sipérpérmendura,
rezulton se etnologjia dhe folkloristika u zhvilluan dhe
fituan legjitimitetin e vet né shekullin e XIX, shekull né
té cilin u formuan shumica e shteteve kombétare
evropiane, andaj si rrjedhojé e késaj, kulturat
kombétare, pérkatésisht idealizimi i tyre, ishte
strumbullari i kétyre disiplinave. Kjo tendencé e tillé u
reflektua mé voné negativisht, kurse pikén e saj mé
ekstreme e arriti né Gjermaniné naziste kur u bé
plotésisht nacifikimi i kétyre disiplinave.

Nga ana tjetér, né funksion té asaj qé e cekém mé lart,
Herderi, véllezérit Grim dhe pasuesit e tyre,
paraprakisht kishin pércaktuar tri pika té veganta pér
kulturén popullore, té cilat ishin me shumé ndikim, por
njéherit edhe té diskutueshme, nése analizohen mé
thellé. Pika e paré e quajtur si primitivizém kulturor
bazohej né té dhénén se mosha e kéngéve, rréfimeve
dhe festimeve e besimeve ishte shumé e lashtg,
pérkatésisht e njé “periudhe primitive” té
papércaktuar dhe besonin se traditat e parakrishtere
ishin transmetuar té pandryshuara pér mijéra vjet me
radhé. Pika e dyté bazohej né krijimin e kétyre vlerave
nga bashkésia, pérkatésisht populli. Kjo nénkuptonte
se né kulturén popullore evropiane mé 1800, roli i
individit ishte mé i vogél, ndérsa roli i tradités, e
kaluara e bashkésisé, ishte mé e madhe sesa né
kulturén e shkolluar, ose té minoritetit té kohés. Pika e
treté gé quhej purizém kishte té bénte me bartésit e
vlerave kulturore. Sipas autoréve té sipérpérmendur,
populli ishin fshatarét té cilét jetonin mé prané
natyrés, ata ishin mé pak té infektuar nga ményrat e
huaja dhe i kishin ruajtur zakonet primitive mé gjaté se
¢dokush  tjetér. Periudha e etnologjisé dhe
folkloristikés né fazén fillestare té saj, ndoshta mé miré
pérshkruhet népérmjet njé citati gé e nxorrém nga
studiuesi gjerman Riehl i cili theksonte: numri mé i
madh i riteve, apo zakoneve, jané té mira, pasi jané té
lashta, e mé té lashtat, sipas rregullit, jané mé té mirat.
Praktikat zakonore, nuk paragesin ironi té individit, por
pérmbledhje té urtisé sé shumé shekujve. Pasi
praktikat zakonore gjaté shekujve ngadalé dhe
gradualisht i ka formésuar téré genia popullore,
atéheré ato jané mé té vlefshme sesa praktikat
zakonore gé i forméson individi. Praktikat zakonore, té
trashéguara brez pas brezi mund t'i kthjellojmé, mé tej
t'i mbindértojmé, ose t'i rrénojmé, por koha joné nuk
krijon rite kardinale té kombit. Kur ritet e lashta té
popullit toné nuk do té ishin aq té mira si¢ jané,
patjetér t'i ruajmé ato dhe t'i mbajmé né jeté, pasi ato
pérmbajné né vete autoritetin té cilin nése njéheré e
népérkémbim, pastaj asnjéheré nuk do té mund sérish
ta kthejmé. Veté kombet rrénohen kur bien ritet e tyre
kardinale, pasi me braktisjen e kétyre riteve, mohohet
dhe anashkalohet i téré karakteri i kombit, fugia e tij
mé e thellé kulturore. Rénia e regjimit shtépiak térheq
me vete rénien e regjimit shtetéror” (Rihtman
Augustin, 2001: 26). Kéto tri koncepte nuk mund té
themi se bazoheshin né kritere té shéndosha
shkencore, por né frymén e njé tendence té kétillé té
studimit té kulturés popullore, nuk ekzistonte
mundésia e parashtrimit té ¢éshtjeve té tjera, pér
shembull, ta zémé, ajo pér strukturén sociale dhe
relacionin e dukurisé etnologjike ndaj asaj strukture,

ose brenda asaj strukture, ose pér raportet e gjendjes
ekonomike dhe dukurive simbolike né kulturé, ose pér
ndérveprimin komunikativ dhe pér réndésiné dhe
kuptimin e dukurive kulturore, pér ndryshimin e tyre e
késhtu me radhé.

Njé tendencé e kétillé e venerimit té kulturés
popullore, ishte rrijedhojé edhe e ndikimit té teorisé
darviniane té evolucionit biologjik e cila arriti t'i jap
gjak té freskét shkencés sé re té antropologjisé, por
edhe folkloristikés né pérgjithési. Pra, pasuesit e rrugés
sé Darvinit, folkloristét, thekson Rigard Dorson,
kérkuan té rikonstruojné parahistoriné e njerézimit
nga traditat e njerézve té egér dhe nga mbijetoja té
lashta praktike né mesin e fshataréve” (Dorson, 1964:
1). Sipas teorisé antropologjike e cila bazohej né
evolucionin darvinian, edhe kulturat popullore i
nénshtroheshin njé logjike té tillé, andaj duhej béré
¢mos gé ato sa mé shpejt té akumuloheshin dhe té
publikoheshin dhe té shpétonin nga harresa, pasi njé
dité, me arsimimin e vazhdueshém té shtresave té
gjera popullore, ato do té zhdukeshin. Pérveg gasjes
antropologjike ndaj kulturés popullore, edhe njé qgasje
tjetér ka gené e réndésishme né kété fushé studimi.
Kjo ishte gasja letrare e cila e kundronte folklorin si art
té fjalés, pérkatésisht merrej me poetikén dhe formén
e zhanreve folklorike, stilin dhe variantet folklorike,
duke métuar té gjejé dhe identifikojé burimet e tyre, té
gjejé paralele, apo pérkime motivesh né kuadér té
popujve té ndryshém dhe té gjejé variantin bazé, apo
rrugén e pérhapjes teé tij.

Me té drejté thuhet se njé karakteristiké e etnologjisé,
apo folkloristikés sé shekullit XIX dhe shekullit té kaluar
deri kah gjysma e tij, ka gené oraliteti. Kjo do té thoté
se analfabetizmi i shtresave té gjera popullore ka gené
shumé i madh, andaj ka gené e patjetérsueshme bartja
e kulturés popullore, apo mé sakté théné, e vlerave
folklorike népérmjet mediumit gojor. Karakteristiké e
kohés sé sotme éshté shkrimi, por kjo nuk do té thoté
se ajo nuk pérhapet edhe mé tej népérmjet gojés si
rriedhojé e zhvillimit specifik té kombit toné. “Shumé
vepra té letérsisé gojore sot ekzistojné, pérkatésisht
funksioni artistik komunikues i tyre éshté i njéjté me
ato té veprave té shkruara, té natyrés sé funksionimit
dhe té ndikimit té veprave gé krijohen pér t'u fiksuar
né tekst. Me kété cilési, veprat e letérsisé gojore, pra
ndérrojné statusin burimor té funksionimit -
komunikimit gojor. Sé kéndejmi, teksteve té fiksuara té
letérsisé gojore u mungojné, né krahasim me ato gé
vazhdojné té funksionojné népérmjet pércjelljes dhe
ekzistimit gojor (si akt esencial i jetés sé krijimit gojor
letrar), pos tjerash, dy karakteristika qé i kané pasur
mé paré: a) funksioni muzikor i kéndimit (poezia
gojore) dhe funksioni foljor i rréfimit (proza gojore) dhe

b) ndryshueshméria e varianteve, qé jané element i
réndésishém (heré-heré vendimtar) pér ekzistencén,
pranimin dhe pércjelljen e veprave té letérsisé gojore”
(Berisha, 1982: 25).

Shumeétrajtésia kulturore, apo kthimi kah e tanishmja
Shogéria bashkékohore né té cilén jetojmé éshté e
shkapérderdhur né grupe dhe ményra té ndryshme té
jetesés, gjé qgé reflektohet edhe né prodhimin e
ndryshém té elementeve kulturore. Né kété drejtim,
Xhulijan Stjuard konsideron se shogéria bashkékohore
éshté krejtésisht heterogjene dhe se nuk mund té flitet
pér njé kulturé unike, ose kombétare, por pér
nénkultura té cilat mund té vegohen sipas dallimeve
lokale, etnike, klasore etj. Klasat mé té larta kané gasje
mé té madhe né té arriturat kombétare dhe njéherit
népér institucione (arsimim mé té larté, inovacione
teknologjike, mjekési té zhvilluar dhe té ngjashme). Me
zhvillimin e teknologjisg, rritjen e standardit jetésor
dhe pérparimin né fushén e komunikimit masiv, kéto
té arritura béhen té kapshme pér klasat e mesme,
kurse né fund edhe pér klasat e ulta. Né ndérkohé,
zhvillohen  shenja té reja  kombétare dhe
ndérkombétare dhe ato sé pari béhen té kapshme pér
klasat mé té larta (Stjuard, 2002: 87-90). Duhet té
pérmendet fakti se teoria e dy kulturave ose dy
shtresave té kulturés, promovohet fillimisht nga
Antonio Gramshi i cili thoté: “populli nuk paraget
bashkési kulturore homogjene, por né kuadér té tij,
paragiten shtresézime té shumta e té ndryshme té
kombinuara kulturore té cilat jo ¢doheré mund té
identifikohen si té pastra né disa bashkési historike
popullore”. Ndérkaq, Peter Burke, hipotezén e dy
kulturave e ¢on mé tej né shuméshtresésingé e
kulturave dhe varésiné e ndryshimeve kulturore nga
struktura e fuqgisé. Kjo nxjerr né shesh pasqyrén shumé
té ndérlikuar té kulturés, né té cilén kategorité e vjetra
dhe joshése etnologjike si pér shembull, populli, ritet
dhe té kremtet, ményra e jetesés, ose letérsia
popullore, muzika popullore dhe loja, ose burimorja
dhe té huazuarat etj.,, — rrezatojné né drité té
re...(sipas Rihtman Augustin, 1988: 49-61).

Venerimit té kulturés popullore nga prizmi i
sipérpérmendur, i parapriu fakti se kah vitet e
gjashtédhjeta té shekullit XX, fillojné té rishqyrtohen
nga pozicioni kritik shumé koncepte dhe teori té
etnologjisé tradicionale. Né kété drejtim duhet
pérmendur etnologjiné kritike gjermane dhe autorét e
saj mé me zé, si Herman Bauzinger, Ingeborg Veber —
Kelerman, Ina - Maria Greverus dhe té tjeré té cilét
hapin njé fage té re né etnologji duke u distancuar nga
etnologjia romantike e cila kishte humbur betején me
kohén e re. Bauzingeri éshté njé ndér figurat
udhéheqgése né kuadér té pérfagésuesve té

folkloristikés qé e trajtojné folklorin sipas funksionit té
tij, apo mé miré théné, né kontekst té ndryshimeve
apo transformimeve historike duke u marr para sé
gjithash me fatin e tij né botén e sotme urbane. Ai i
shpall lufté konceptit tradicional, té pranishém deri
atéheré né folkloristiké dhe etnologji i cili bazohej né
idealizimin romantik té idilés folklorike, por gjithashtu
edhe botéperceptimit se folklori i takon vetém té
kaluarés sé vdekur, pa perspektivé té métejme. Pér
kété orientim apo botéperceptim té autorit flet titulli i
njé libri té tij Kultura popullore né botén teknike. Temat
e bashkékohésisé jané objekt trajtimi edhe né
antropologjiné kulturore amerikane. Si tema té cilat
jané né epigendér té preokupimeve té antropologjisé
amerikane kulurore jané: hulumtimet etnografike pér
kuptimin e ndryshém té punés, proceset e trysnisé dhe
rikonfiguracionit té kuptimit t&€ mospajtmit gjithnjé e
né rritje me modelet e vjetra kulturore, sjelljet e reja té
ritualizuara té paragitura né vendin e punés dhe né
shtépi si rrjedhojé e kétyre ndryshimeve, réndésité
kulturore té identitetit individual né kontekst té kétyre
ndryshimeve e késhtu me radhé.

Maskomunikimi nuk duhet assesi té anashkalohet, pasi
mediumet jané njé element i réndésishém i
pérditshmérisé soné. Né kontekst té hulumtimeve
bashkékohore duhet té analizohet e dhéna se si
mediumet e formésojné njé kulturé té caktuar, né
¢faré mase ndikojné né formésimin e pérfytyrimeve
dhe pérvojave té reja. Né kontekst té késaj duhet
veneruar se si njé kulturé gojore gjen ményra pér t'u
transformuar né kuadér té mediave. Pra, béhet fjalé
pér até se si komunikimi i drejtpérdrejté népérmjet
njésive folklorike kalon né njé komunikim té térthorté
népérmjet organizimit teknik. Njé c¢éshtje tjetér e
réndésishme éshté edhe bartja e komunikimit té
drejtpérdrejté folklorik né kuadér té emisioneve té
ndryshme té mediave. Po ashtu edhe produksioni i
gjeré i tregimeve dhe romaneve detektive ose
shkencoro-fantastike, né shumicén e rasteve, shumé
miré i inkorporuar né stripe, video-seriale, madje edhe
né video-lojéra, paraget njé material joshés té
studimeve folklorike, pérkatésisht té zévendésimit té
zhanreve tradicionale me trajta té reja té komunikimit
teknik. Sipas skemés dhe stereotipit, trajtat e reja
audio-vizuele, né shumé gjéra ngjasojné me
pérmbajtjen e pérrallés sé lashté. Individi i pafrikésuar,
pas luftés sé gjaté, me tensione té shumta, arrin t’i fitoj
fuqité e organizuara té errésirés dhe té arrijé synimin e
caktuar. Ményré e bartjes sé folklorit népérmjet
teknikés éshté dytésore dhe nuk éshté origjinale, andaj
ekzistojné tema té shumta rreth folklorit dhe
folklorizmit.

Kultura e internetit né kohén e sotme éshté shumé e
pranishme, andaj logjikisht parashtrohet pyetja sesa
hulumtuesi eksploron népérmjet internetit, ose bén
hulumtimin e kétij medium té ri. Gjithnjé e mé shumé
ka punime dhe diskutime kushtuar kompjuterit, apo
internetit, ose folkloristikés né epokén digjitale. Kur
jemi kétu duhet pérmendur studiuesin Donald Haaz i
cili pandeh se ndikimi mé i madh pér ndryshimin e
hulumtimit té folklorit narrativ tradicional, i referohet,
pikérisht internetit. Sipas tij, forma e re e komunikimit
paragitet si rivale shumé serioze e komunikimit gojor
né ndérmjetésimin dhe bartjen e vlerave tradicionale
narrative. Interneti sot edhe hulumtuesve u ofron njé
pasuri té madhe té teksteve té zhanreve té ndryshme
folklorike, para sé gjithash kur jané né pyetje
barcoletat e késhtu me radhé. Interneti ndjell
studiuesin pas bibliografisg, publikimeve té hapura etj.
Hulumtimet e deritanishme té internetit kané gené té
pérgéndruara, kryesisht rreth shfrytézimit té rrjetit
dhe ményrave té komunikimit. Kéto hulumtime,
gjithashtu mund té orientohen kah problemi i cilésuar,
si: realitet / virtualitet, e késhtu me radhé.

Etnizimi i kulturés — si¢ ka theksuar Konrad Kostlin
paraget paradigmé etnike té fundit té shekullit XX. Ai
thoté: “kah fundi i shekullit XX, etnizimi i kulturés, coi
kah instrumentalizimi i disiplinés. Etnizimi i kulturés
ishte, gjithashtu edhe temé né diskutimet lidhur me
kritikén e artit gé ka té béjé me “stilet kombétare”.
Etnizimi i kulturés, u bé, papritur shumé i réndésishém
duke filluar nga radikalizmi i lévizjeve rajonale dhe
nacionaliste e deri te interpretimi politik i “spastrimit
etnik”. Ky aspekt, gjithashtu, éshté i ndérlidhur me
dimensionin estetik dhe simbolik té kulturés sé
definuar etnike (Lafazanovski, 2002: 99).

Kultura urbane. Njé kohé té gjaté né kuadér té
folkloristikés dhe etnologjisé botérore, ekzistonte njé
zbrazétiré, pérkatésisht droja e hulumtimeve empirike
né qytet. Kéto dy disiplina, pra folkloristika dhe
etnologjia ishin profilizuar paraprakisht si disiplina té
hulumtimit té kulturés tradicionale né fshat, andaj
studiuesit e ndryshén sikur nuk kishin guxim té
ndérmerrnin ndonjé hap pér té studiuar kulturén
popullore né qytet. Megjithaté, disa studiues té
dalluar, arritén té futin né pérdorim koncepte, si
“pérditshméri” (Bauzinger), “stil i jetés” (Burdje) dhe
konceptin e habitusit (té cilét né antropologji dhe
folkloristiké e futin Ina-Maria Greverus, 1978; Kristijan
Xhordano, 1994; Rut Morman, 1990). Kéto ishin
impulset e para té kthimit té kétyre disiplinave kah
gyteti. Pothuajse té gjitha dilemat u zgjidhén kah vitet
e 80 dhe 90 té shekullit XX kur pérfundimisht
pércaktohet fusha e etnologjisé urbane (vegmas né
Francé dhe Gjermani, kurse né Ameriké, shkolla e

njohur e Cikagos, shumé mé herét né ményré mé
fleksibile i hulumtonte botét urbane né kuadér té
antropologjisé kulturore).

Kultura e té rinjve. Hulumtimi etnologjik i |évizjeve
studentore térheq vérejtien né problemet gé i ka
zgjidhur ¢do kulturé primare (autentike), por gé nuk
mund t'i zgjidh qytetérimi bashkékohor. Faza e rinisé
né Evropén moderne zgjat prej pubertetit e kjo do té
thoté se ajo fillon prej moshés trembédhjetévjecare e
pérfundon deri pas moshés 24 ose 25 vjecare kur i riu
béhet i pavarur, martohet apo vazhdon me probleme
té tjera. Kjo éshté njé fazé shumé e gjaté sesa né ¢do
kulturé tjetér primare. Né kété kohé, njeriu aftésohet
pér profesionin e tij té ardhshém, piget seksualisht,
forméson ardhmériné e tij — por vazhdimisht éshté i
varur ekonomikisht nga prindérit e tij. Andaj nuk duhet
té befasojé fakti pse rinia sot ballafagohet me
probleme té shumta qé mund té jené pjesé pérbérése
edhe e trajtesave folklorike, ose etnologjike.
Pérfundim

Nga krejt kjo qé u theksua mé lart mund té nxirret
konkludimi se folkloristika dhe etnologjia shgiptare,
ndoshta edhe mé shumé duhet té jené mé vepruese
né drejtim té pérthithjes sé qasjeve té reja
metodologjike né studimin e fenomeneve té kulturés
popullore gé jané pjesé pérbérése e realiteteve tona té
ndryshme si rrjedhojé e zhvillimeve té ndryshme
historike té qgenies soné kombétare. Sa u pérket
elementeve té kulturés popullore, ato né jetén e
pérditshme hasen né tri trajta té cilat vecohen me
vitalitet té dallueshém. Trajta e paré e kulturés
popullore haset si e margjinalizuar ose si mbijetojé
(survival), si rrjedhojé e braktisjes sé rajoneve fshatare
dhe mbipopullimit té gendrave urbane. Trajta e dyté,
haset si kulturé e folklorizuar aplikative, “e kultivuar”, e
cila nén ndikimin e shtetit, pjesérisht ose né masé té
madhe  éshté profesionalizuar, stilizuar dhe
homogjenizuar. Trajta e treté paraqet kulturén e
pérditshme popullore, e gjallé, dinamike, si kulturé
popullore né jetén bashkékohore, né té cilén
karakteristike jané mobiliteti, qytetet gjithnjé e mé té
médha, industria, teknika e késhtu me radhé. Kjo
zhvillohet nén ndikimin e globalizmit i cili gjithnjé e mé
shumé i atakon kulturat tradicionale. Pér té tri trajtat e
paraqitjes sé kulturés popullore, té apostrofuara mé
lart, éshté karakteristik fakti se ato nuk jané té veguara
mes tyre, por té ndérlidhura njéra me tjetrén né
ményré sinkretike.

Studiuesi gjerman, Klaus Rot, duke béré fjalé pér
vegorité e kulturés popullore né shtetet e Evropés
Juglindore, thekson se ajo, pra kultura popullore
dallohet me tiparin e fleksibilitetit t¢ madh dhe
pérshtatjes, aftésiné e ndryshimit dhe pérvetésimit té

risive dhe pérfshirjen e tyre né sistemin ekzistues,
d.m.th., aftésiné e akulturimit aktiv, ose participimit né
vend té imitimit. Autori i njéjté shton se tradita dhe
modernja, atavizmat dhe modernizmat ekzistojné
paralelisht ose sé& bashku. Modernja evropiane,
asnjéheré, nuk ka depértuar né Evropén Juglindore si
njé sistem gjithépérfshirés, por ajo éshté pérvetésuar
sipérfagésisht. Ndryshimet kulturore né Evropén
Juglindore, vazhdon Roti, zhvillohen sipas kétyre
paradigmave: 1. kryesisht né ményré jolineare,
pérkatésisht periudha e zhvillimit té shpejté
zévendésohet me stagnim. Kjo do té thoté se
zévendésimi i elementeve té vjetra kulturore me risi
nuk ndjek njé vijé lineare, apo té njétrajtéshme.
Ndryshimi kulturor éshté ¢doheré njé proces i hapur,
zhvillim i cili né ¢do hapésiré kulturore ka dinamiké
tjetér, varésisht nga rrethanat sociale, historike,
kulturore etj. Zhvillimi kulturor éshté i pércaktuar me
shumési té proceseve kundérthénése: pérveg
urbanizimit rapid ekziston ruralizimi i gyteteve té
médha, refuzimi i vlerave dhe normave peréndimore,
tradicionalizimi i kulturés e késhtu me radhé. Edhe
pérkundér proceseve té shpejta té ndryshimeve sociale
dhe ekonomike, edhe pérkundér heterogjenitetit,
duket se pér shkak té vegorive té theksuara té
pérbashkéta (tradicionaliteti dhe pranimi selektiv i
modernes), stili i jetés sé pérditshme éshté mé
homogjen se né Evropén e Mesme dhe Peréndimore.
Pra, kéto vecori té kulturés popullore, jané pjesé

pérbérése edhe e realitetit shqiptar né pérgjithési,
andaj studimi i tyre sipas qasjeve té reja metodologjike
e teorike, do té ndikonte qé etnologjia dhe folkloristika
shqiptare té inkuadroheshin né vorbullin e kohés né té
cilén jetojmé, e pérmbushur me pérplot kundérthénie
e paradokse kulturore. “Njerézit mé tepér jané bij té
kohés sé vet sesa té etérve té tyre” thoshte me té
drejté historiani Mark Bloh.

